
Annotatsiya. Buxoro vohasida tarqalgan eskidan sug‘oriladigan o‘tloqi allyuvial tuproq- 
larni mikrobiologik faolligining antropogen omil ta’sirida o‘zgarishi aniqlangan. Dehqonchilik 
ta’sirida mikrobiologik faolligi o‘zgarishi aniqlanib, unumdorlik darajasi baholangan. Eskidan 
sug‘oriladigan o‘tloqi allyuvial tuproqlarda ammonifikatorlar, aktinomitsetlar, oligonitrofillar  
va zamburug‘lar bahor va kuz oyida, yoz oyiga qaraganda ularning miqdorini ko‘p ekanligi 
kuzatilgan.

Kalit so‘zlar: mikrobiologik faolligi, eskidan sug‘oriladigan o‘tloqi tuproqlar, ammonifikatsiya, 
aktinomitsetlar, oligonitrofillar, zamburug’lar kaloniya hosil qiluvchi bakteriyalar, o‘simliklar,  
azotning organik mineral brikmalari.

	
Аннотация. Установлены под влиянием антропогенных факторов изменения 

микробиологической активности староорошаемых лугово-аллювиальных почв, распрост-
раненных на территории Бухарского оазиса. Определены изменения микробиологичес- 
кой активности под влиянием земледелия и оценен уровень продуктивности. В 
староорошаемых луговых аллювиалных почвах весной и осенью наблюдалось большие 
количество аммонификаторов, актиномицетов, олигонитрофилов и грибов, чем летом.

	 Ключевые слова: микробиологическая активность, староорошаемые луговые  
почвы, аммонификация, актиномицеты, олигонитрофилы, грибы, колония образующие 
бактерии, растения, органо-минеральные соединения азота.

	 Annotation. Changes in the microbiological activity of old-irrigated meadow-alluvial 
soils distributed in the territory of the Bukhara oasis were established under the influence  
of anthropogenic factors. Changes in microbiological activity under the influence of agriculture 
were determined and the level of productivity was assessed. In old irrigated meadow alluvial  
soils in spring and autumn, greater numbers of ammonifiers, actinomycetes, oligonitrophils and 
fungi were observed than in summer.

	 Key words: microbiological activity, old irrigated meadow soils, ammonification, 
actinomycetes, oligonitrophils, fungi, colony-forming bacteria, plants, organo-mineral nitrogen 
compounds.

Kirish. Bugungi kunda dunyoda 
«50% qishloq xo‘jaligi yerlari o‘rta va kuchli 
degradatsiyaga uchragan, har yili 12 mil- 
lion gektar yer qishloq xo‘jaligi aylan-
masidan chiqib ketmoqda. Shu sababli 
millionlab insonlarning tirikchilik va 

yashash vositasi hisoblangan yerlar xavf 
ostida qolmoqda. Deyarli 800 million  
aholi surunkali to‘yib ovqatlanmaslikdan 
aziyat chekadi, bu esa o‘z navbatida 
yerlarning degradatsiyasi, tuproq 
unumdorligining kamayishi, suvlardan 

nooqilona foydalanish, qurg‘oqchilik va 
bioxilmaxillikning keskin kamayishiga 
to‘g‘ridan-to‘g‘ri bog‘liqdir. Ilmiy bashorat-
larga ko‘ra, keyingi 25 yil davomida 
tuproqlar degradatsiyasi jarayonlarining 
jadallashuvi natijasida jahon miqyosida 
oziq-ovqat mahsulotlari ishlab chiqarilishi 
12% ga kamayishi, bu esa oziq-ovqat 
mahsulotlariga bo‘lgan narxlarni 30% ga 
oshishiga olib kelishi mumkin». Shuning 
uchun ham sug‘orma dehqonchilik 
sharoitida tuproqlarning hozirgi holati, 
mikrobiologik faolligi va unumdorligini 
aniqlash, mavjud salbiy jarayonlarning 
oldini olish orqali tuproqlarning hozirgi 
holatini yaxshilash, unumdorligini saqlash, 
oshirish va muhofazalash hamda yer 
resurslardan samarali foydalanish muhim 
ahamiyat kasb etadi.

O‘zbekiston Respublikasining 2022- 
2026 yillarga mo‘ljallangan Yangi 
O‘zbekistonning taraqqiyot strategiyasi-
ning uchinchi yo‘nalishi Milliy iqtisodiyot- 
ni jadal rivojlantirish, yuqori o‘sish sur’at-
larini ta’minlash bo‘yicha belgilangan 
ustuvor vazifalarda «Qishloq xo‘jaligini  
ilmiy asosda intensiv rivojlantirish orqali 
dehqon va fermerlar daromadini kamida 
2 baravar oshirish, qishloq xo‘jaligining 
yillik o‘sishini kamida 5 foizga yetkazish» 
bo‘yicha muhim maqsadilar belgilab 
berilgan. Shundan kelib chiqib, tuproq 
unumdorligini oshirish, yer resurslaridan 
samarali foydalanish va ilg‘or agrotexnik 
tadbirlarni ishlab chiqish, tuproqlar unum-
dorligini ilmiy asoslangan holda boshqa-
rish muhim ahamiyat kasb etadi [1].

O‘zbekiston Respublikasi qishloq 
xo‘jaligini rivojlantirishning 2020-2030 yil-
larga mo‘ljallangan strategiyasini tasdiq-
lash to‘g‘risidagi, 2024 yil 13- fevraldagi 
«Tuproq tarkibidagi gumusni oshirish» 
to‘g‘risidagi 71-qarori  hamda, 2-fevral-
dagi «Tuproqni muhofaza qilish va uning 
unumdorligini oshirish to‘g‘risida»gi  
Qonun (O‘RQ–903-son, 02.02.2024-y.) va 
boshqa me’yoriy huquqiy hujjatlarda bel-
gilangan vazifalarni amalga oshirishda 
ushbu ilmiy tadqiqot ishi muayyan daraja-
da xizmat qiladi [2,3].

Mikroorganizmlar tuproq hosil 
bo‘lishi jarayonining asosiy omili, tabiatda 
moddalar almashinishining zarur bo‘g‘ini 
hisoblanadi. Iqlim shart-sharoitlari, o‘sim-
lik qoplami, tuproqning fizik-kimyoviy 
xossalariga muvofiq holda tuproqlarning 
mazkur turida kenja turi uchun xos bo‘l-
gan mikroorganizmlar turkumi shakllana- 
di [4; 75-s., 5; 200-213-s., 6; 60-64-s., 10; 211-s., 
11; 164-s., 14; 432-s., 15; 44-b., 1 6; 27-31-s.].

O‘rganilgan tuproqlarning kimyoviy, 
agrokimyoviy va agrofizikaviy ko‘rsatkich- 
lari xilma-xilligi, ular o‘z navbatida tuproq 
hosil qiluvchi jinslarning o‘ziga xos 
xususiyatlari bilan bog‘liqligi, sho‘rlanish 
jarayonlarining aks etganlik darajasi kabi-
larning hammasi biologik sharoitlariga va 
umuman olganda, tuproq mikroflorasiga 
ta’sir ko‘rsatadi [12; 45-s., 18; 19; 1-6-р.].

Tadqiqot ob’yekti va uslublari. 
Tadqiqot ob’yekti sifatida Zarafshon dar-
yosining quyi oqimida keng tarqalgan 
eskidan sug‘oriladigan o‘tloqi allyuvial 
tuproqlar tanlab olingan. Xususan, Buxoro 
viloyatining shimolida joylashgan Sho-
firkon tumanidagi Bobur nomli massivi-
dagi «Mirzo Jamshid» fermer xo‘jaligi, 
G‘ijduvon tumani Zarafshon massividagi 
«Baxtishod Amon Zamin» nomli fermer 
xo‘jaliklarida keng tarqalgan o‘tloqi  
allyuvial tuproqlar ilmiy tadqiqot ob’yekti  
sifatida xizmat qilgan. 

Olingan tuproq namunalaridan va 
tanlangan tuproq kesmalarida quyidagi la-
boratoriya va dala tadqiqotlari olib borildi:

Tuproqning morfologik tuzilishi. 
Buning uchun izlanishlar boshlanishida 
barcha dala tajribalari o‘tkaziladigan 
maydonlarda  sizot suvlari sathigacha bo‘l-
gan chuqurlikda tuproq qirqimi qazilib, 
genetik qatlamlar bo‘yicha tuproqning 
morfologiyasi aniqlangan.

Tuproq namunalari E.N. Mishustin 
[13; 172-s.] usullar bo‘yicha, mikrobiologik 
jarayonlar, D. Zvyaginsev [9; 231-s. ] 
tuproqning fermentativ faolligi A.Galstyan 
[6; 68-75-s.]. Olingan ma’lumotlarning 
ishonchliligi B.A. Dospexovning «Metodika 
polevogo opita» [8; 351-s.] qo‘llanmasi 
asosida Microsoft Excel dasturi yordamida 

matematik-statistik ishlov berilgan.
Ammonifikatsiya jarayonida, bak-

teriyalardan tashqari, aktinomitsetlar va 
mog‘or zamburug‘lari ham ishtirok etadi. 
Ammonifikatsiya jarayoni tabiatda keng 
tarqalgan bo‘lib, qishloq xo‘jaligida juda 
muhim ahamiyatga ega. Bu jarayonda 
hayvonlar va o‘simliklar qoldig‘i tarkibida-
gi azotli organik moddalar parchalanib, 
o‘simliklarning oziqlanishi uchun zarur 
bo‘lgan mineral moddalar hosil bo‘ladi [17-
18; 120-b.].

Tadqiqotlar davomida quyidagi 
natijalar olindi (jadvall, 1-rasm). O‘rganil- 
gan tuproqlarda ammonifikatorlar bahor 
va kuz oyida, yoz oyiga qaraganda ko‘p- 

roq ekanligi kuzatildi. Eskidan sug‘oriladi-
gan o‘tloqi allyuvial tuproqlarida yuqori 
qatlamda kaloniya hosil qiluvchi bakte-
riyalar 6,6x106-4,1x106KHB/g va 1,4x108- 
6,7x107 KHB/g miqdorida tebranib turadi,    
0-10 sm li qatlamida ammonifikatorlar 
bahor va kuz oyida 1,4x108-6,7x107 KHB/g  
ni, tashkil etishi aniqlandi. 

Aktinomitsetlar tuproqning keng 
tarqalgan mikroorganizmlari orasiga 
kiradi. Krasil’nikov [11; 164-s.] buni ularning 
oziq tanlamasligi, boshqa turdagi mikro-
organizmlar bahramand bo‘la olmaydigan 
moddalardan foydalana olish qobiliyati 
va muhit sharoti o‘zgarishiga yengil mos- 
lashish xususiyati bilan izohlaydi (2-расм). 

Jadval 
Sug‘oriladigan o‘tloqi allyuvial tuproqlarida mikroorganizmlari miqdorini o‘zgarishi.

Qatlam 
chuqurligi, sm

Ammonifikatorlar Aktinomitsetlar
bahor yoz kuz bahor yoz kuz

3-kesma. G‘ijduvon tumani Zarafshon massivi «Baxtishod Amon Zamini» f/x eskidan sug‘oriladigan o‘tloqi 
allyuvial tuproqlari

0-10 6,6x106

6,6±0,2
3,2x106

6,4±0,2
4,1x106

6,4±0,2
6,6x106

6,6±0,2
2,2x105

5,2±0,2
3,5x108

8,3±0,1

10-30 2,5x108

8,1±0,1
3,0x107

7,3±0,3
6,0x1077, 

6±0,1
3,0x104

4,3±0,1
1,5x104

4,1±0,2
7,5x103

3,7±0,3

30-60 4,3x106

6,4±0,2
3,0x106

6,9±0,2
5,3x106

6,5±0,2
2,2x105

5,2±0,2
7,5x104

4,7±0,2
1,5x105

5,1±0,2

4-kesma. Shofirkon tumani Bobur massivi «Mirzo Jamshid» f/x eskidan sug‘oriladigan o‘tloqi allyuvial tuproqlari 

0-10 1,4x108

7,1±0,2
4,5x107

7,4±0,1
6,7x107

7,6±0,2
2,2x104

4,2±0,2
5,2x105

5,5±0,2
1,5x104

4,1±0,2

10-30 6,7x107

7,6±0,1
9,5x107

7,9±0,1
1,4x108

8,1±0,2
-
-

6,0x105

5,6±0,3 -

30-60 5,2x105

3,5±0,2
1,5x104

4,1±0,2
3,0x103

3,3±0,1 - -- --

Qatlam 
chuqurligi, sm

Oligonitrofillar Zamburug‘lar
bahor yoz kuz bahor yoz kuz

3-kesma. G‘ijduvon tumani Zarafshon massivi «Baxtishod Amon Zamini» f/x eskidan sug‘oriladigan o‘tloqi 
allyuvial tuproqlari

0-10 4,1x106

6,4±0,2
7,5x107

7,7±0,3
3,4x106

6,3±0,2
3,2x106

6,4±0,2
3,2x106

6,3±0,2
4,5x107

7,4±0,3

10-30 2.0x104

4,2x0.1
1,5x108

8,1±0,1
3,0x107

7,3±0,3
6,0x1077,6

±0,1
3,0x104

4,3±0,1
1,5x104

4,1±0,2

30-60 2,2x105

5,2±0,2
1,5x104

4,1±0,2
1,1x103

3,1±0,1
4,3x106

6,4±0,2
9,0x106

6,9±0,2
5,3x106

6,5±0,2
4-kesma. Shofirkon tumani Bobur massivi «Mirzo Jamshid» f/x eskidan sug‘oriladigan o‘tloqi allyuvial tuproqlari

0-10 3,0x105

5,3±0,1
1,5x104

4,1±0,2
2,2x105

5,2±0,2
1,2x108

8,1±0,2
4,5x107

7,4±0,1
6,7x107

7,6±0,2

10-30 -
-

-
-

2,2x104

4,2±0,2
6,7x107

7,6±0,1
9,5x107

7,9±0,1
1,4x108

8,1±0,2

30-60 - - 2,2x106

8,1±0,2
4,5x107

7,4±0,1
4,3x105

5,4±0,2
7,0x106

5,3±0,2



34

TUPROQSHUNOSLIK

 Rasm 1. Bobur nomli massiv eskidan sug‘oriladigan o‘tloqi allyuvial tuproqlardagi 
amonifikatorlar miqdori

Rasm 2. Bobur nomli massiv - eskidan sug‘oriladigan o‘tloqi allyuvial tuproqlardagi 
aktinomitsetlar miqdori

Aktinomitsetlar azotning organik 
va mineral shakllarini o‘zlashtiradi, mono,  
di- va polisaxaridlarda, shuningdek hay- 

von va o‘simlik moylariniparchalashga 
qodir organik kislotalar ko‘paytiradi. Ba’zi 
aktinomitsetlar tuproq gumusi va xitinni 

parchalashga qodir. Aktinomitsetlar 
tuzlarining yuqori konsentratsiyalariga 
chidamli, ulardan ayrimlari atmosferadan 
azotni to‘playdi. Aktinomitsetlar quruq 
muhitga juda chidamli, ularning soni 
o‘rtacha va kuchsiz eroziyalangan 
tuproqlarda ko‘payadi [10; 211-s.]. Kesma 
bo‘yicha, aktinomitsetlar miqdori ustki 
qatlamlaridan pastga tomon kamayib 
boradi. Tadqiq etilgan tuproqlar 
aktinomitsetlarga boy bo‘libgina qolmay, 
ularda bu mikroorganizmlarning xilma-xil 
turlari ham mavjud. Aktinomitsetlar ora-
sida Str.violaccus, Str. albus, Str.coclicola 
va Str. rimosis turlari yaxshi rivojlangan. 
Rang-tusiga ko‘ra mallarang, oqish, 
oq, kulrang, pushti, sariq, qung‘ir, och 
ko‘k, binafasharang aktinomitsetlardir. 
O‘rganilgan tuproqlarda aktinomitsetlar 
bahor va kuz oyida, yoz oyiga qaraganda 
ko‘proq ekanligi kuzatiladi.

Eskidan sug‘oriladigan o‘tloqi allyu- 
vial tuproqlarida  aktinomitsetlar bahor 
va kuz oyida yuqori qatlamda 6,6x106-
3,5x108KHB/g va 2,2x104-1,5x104 KHB/g 
miqdorini tashkil qilib, quyi qatlamlarga 
tomon 2,2x105-1,5x105KHB/g miqdorida 
o‘zgaradi (2-rasm). 

Oligonitrofillar. Tuproqning azotga 
moyil muhit sharoitida o‘sishiga qodir 
mikroorganizmlar bo‘lib, ushbu organizm-
larning aksariyati diazotrofdir, ular 
atmosfera azotini o‘zlashtirishga qodir. 
O‘simliklarga atmosferadan yaxshi azot 
shakllari yetkazib, ayniqsa tabiatda azot- 
ning aylanishida muhim ahamiyatga ega 
bo‘lib, organik birikmalarning mineral-
lashishini yakunlovchi tuproq mikroflorasi 
guruhini tashkil qiluvchi oligonitrofil va 
oligo-karbofil mikroorganizmlardir. Ular 
tabiatda tarqalgan energiyani to‘plash  
qobiliyatiga ega. 

Barcha o‘rganilgan tuproqlarda 
oligonitrofillar bahor va kuz oyida, 
yoz oyiga qaraganda ko‘proq ekanligi 
kuzatiladi (3-rasm). Eskidan sug‘oriladigan 
o‘tloqi allyuvial tuproqlarining yuqori 
qatlamida 4,1x106-3,4x106KHB/g va 3,0x105-
2,2x105KHB/g miqdorida, quyi qatlamlarga 

tomon 2,2x105-1,1x103KHB/g miqdoriga 
o‘zgarganligi aniqlandi.

Zamburug‘lar. Tuproq zambu rug‘lari 
(mikromitsetlar) tuproq unumdorligida 
muhim ahamiyatga ega bo‘lib, ularning 
ko‘p turlari o‘simlik va hayvon qoldiqlari-
ning tuproqda parchalanish jarayonida  
faol ishtirok etadi.

Yoz va kuz fasllarida ham sug‘orish 
sharoiti tufayli tuproqda zamburug‘lar 
miqdorining ortishi kuzatildi, bu esa  
maqbul gidrotermik sharoit va oziqa 
moddalarning ko‘pligi bilan bog‘liq, tup- 
roqning yetarlicha namlik bilan ta’min-
lanishi turli xil zamburug‘larga ijobiy 
ta’sirida namoyon bo‘ladi. 

Zamburug‘lar katta miqdorda 
protoplazmani sintezlaydi va tuproqda 
organik moddalar miqdorini oshishiga 
olib keladi (jadval, 4-rasm). Eskidan 
sug‘oriladigan o‘tloqi allyuvial tuproq- 
larining yuqori qatlamida 3,2x106-4,5x107 

KHB/g va 1,2x108 6,7x107KHB/g miqdorida 
bo‘lib, quyi qatlamlarga tomon 4,3x106-
5,3x106KHB/g va 2,2x106-7,0x106 miqdorida 
o‘zgarganligi aniqlandi). 

 Rasm 3. Bobur nomli massiv eskidan 
sug‘oriladigan o‘tloqi allyuvial 

tuproqlardagi oligonitrofillar miqdori

Rasm 4. Bobur nomli massiv  eskidan sug‘oriladigan o‘tloqi allyuvial tuproqlardagi 
zamburug‘lar miqdori

Xulosa
O‘rganilgan eskidan sug‘oriladigan 

tuproqlarda ammonifikatorlar, aktino-
mitsetlar, oligonitrofillar va zamburug‘lar 
bahor va kuz oyida, yoz oyiga qaraganda 
ularning miqdorini ko‘p ekanligi kuzatiladi. 
Sug‘oriladigan tuproqlardagi oksidlanish-
qaytarilish faolligi, hududning tabiiy 

iqlim sharoiti, fizik xossalari, sho‘rlanish 
darajasiga ko‘ra miqdoriy va mavsumiy 
o‘zgarishi aniqlandi. Tuproqda murakkab 
tarkib va katta ahamiyatga ega modda 
hisoblangan gumusning hosil bo‘lishi 
va tez parchalanishida ishtirok etadigan 
mikroorganizmlar faoliyatini o‘zgarishi 
muhim ahamiyatga ega.

